
                                               

                                                                          ოქმი 

   2022 წლის 30 სექტემბერს ალპანის კულტურის სახლში ჩატარდა რიონისა და 

ლაჯანურის ხეობის სოფლების მოსახლეობის წარმომადგენლების შეხვედრა 

მუნიციპალიტეტის მერთან. 

    შეხვედრაში მონაწილეობას იღებდნენ მერის მოადგილეები ა.თუთისანი, 

რ.ახვლედიანი, მერიის სამსახურის უფროსები: ზ.ხეცურიანი, გ.კვირიკაშვილი, 

დ.ჩაკვეტაძე, ს.გვიშიანი, გ.ხმელიძე, წარმომადგენლები ტვიშის, ღვირიშის, 

ნაკურალეშის, ალპანის, საირმის, ლაილაშის, უსახელოს, სპათაგორის, ორბელის 

ადმინისტრაციულ ერთეულებში შემავალი სოფლებიდან სულ 120 ადამიანი. 

   მოისმინეს: ცაგერის მუნიციპალიტეტის მერის ანგარიში 2022 წელს გაწეული 

საქმიანობის შესახებ. 

   ანგარიში წარადგინა მუნიციპალიტეტის მერმა. განხილვა ძირითადად წარიმართა 

კითხვა-პასუხის რეჟიმში. 

   განხილვაში მონაწილეობდნენ: თ.ნემსწვერიძე, მ.ახვლედიანი, გ.ყურაშვილი, 

გ.გიორგობიანი, ტ.გუგავა, ნ.ბურჯალიანი, ბ.ქარსელაძე, ზ.თვარაძე, მ.ელიანოვი, 

მ.გიორგობიანი, ვ.ხეცურიანი, კ.ხეცურიანი, ბ.ლარცულიანი, გ.გოგებაშვილი, 

რ.მურცხვალაძე, ბ.ჭოხონელიძე, რ.ახვლედიანი. ა.თუთისანი. 

    შეხვედრის მონაწილეებმა თავის გამოსვლებში ძირითადად მოიწონეს მერის მიერ 

წარმოდგენილი ანგარიში, ისინი თვლიან, რომ უკანასკნელ წლებში 

განსაკუთრებული ყურადღება ეთმობა მუნიციპალიტეტის ინფრასტრუქტურის 

მოწყობას, ბევრი რამ გაკეთდა სკოლამდელი აღზრდისა და პირველადი სამედიცინო 

დაწესებულების კეთილმოწყობის მიზნით. მაგრამ ამასთანავე კვლავ ბევრია 



გამოწვევები და საჭიროა მიღებული იქნეს ღონისძიებები, რომ აღნიშნული 

საკითხები გადაწყდეს და გათვალისწინებული იქნეს მომავალ საქმიანობაში. 

   შეხვედრის მონაწილეებმა მერის წინაშე დასვეს საკითხები, რომლის მოგვარებაც 

აუცილებელია. 

- გზების კეთილმოწყობა საჭიროა ფაქტობრივად ყველა სოფელში. 

- აუცილებელია განხორციელდეს ღონისძიებები, რომ ერთხელ და სამუდამოდ 

გადაწყდეს კურორტ ახალჭალასთან დამაკავშირებელი გზის პრობლემა. 

- ყურადღება უნდა მიექცეს ორბელური ოჯალეშის შემდგომ განვითარებას, 

საჭიროა დაწყებული იქნეს ზრუნვა ადგილწარმოშობის განსაზღვრისა და 

დამოუკიდებელ მიკროზონად ჩამოყალიბების შესახებ. 

- კარგია, რომ ტურისტულ ობიექტებს მიექცათ ყურადღება, ამიტომ უნდა 

გაგრძელდეს საირმის სვეტების, ღვირიშის ჩანჩქერისა და სხვა ტურუსტული 

ობიექტების კეთილმოწყობის საკითხები. 

- სოფელ ალპანის სასმელი წყლით უზრუნველყოფის საკითხი უკვე წლებია 

მოუგვარებელია, აუცილებელია შესაბამისი ღონისძიებების ჩამოყალიბება. 

- კარგი იქნება თუ გაგრძელდება აღვი-ნაკურალეში- ცხუკუშერის გზის 

ბეტონირება. ასევე ნასპერი-სანორჩი-მახაშის გზის ბეტონირება. 

- უნდა დაისვას საკითხი ლაჯანურ-რიონის ხეობის რეგიონში 1 ღვინის 

გადამამუშავებელი საწარმოს შექმნის შესახებ. 

- ჩვენ სოფლებში უკვე ძირითადად ხანდაზმული ადამიანები ცხოვრობენ. 

პირველადი სამედიცინო დაწესებულებები ყველა სოფელში არ არის, ამიტომ 

გაძნელებულია მოსახლეობის სამედიცინო მომსახურება. კარგი იქნება თუ 

ყველა სოფელში იქნება ერთი მედმუშაკი მაინც. 

- საჭიროა დაიწყოს ზრუნვა რაიონის გაზიფიკაციაზე. 

      შეხვედრა შეაჯამა გ.ნემსაძემ და პასუხი გასცა დასმულ შეკითხვებს, 

ამასთანავე აღუთქვა შეხვედრის მონაწილეებს, რომ მუნიციპალიტეტის მერია 



შესაძლებლობის ფარგლებში ყველაფერს გააკეთებს, რათა შესრულდეს 

მოსახლეობის მოთხოვნები. განისაზღვროს პრიორიტეტები და ამით 

მიხედვით, რიგითობის დაცვით, შესრულდეს შეპირებები. 

 

                     ჩანაწერი აწარმოა მერის წარმომადგენელმა ღვირიოშის 

ადმინისტრაციულ ერთეულში თ.ნემსწვერიძემ. 


